
 

 

Dadansoddiad o Adroddiadau Arolygiadau  
CYSAG Sir Ddinbych   

 
Haf  2013 

(adroddiadau a gyhoeddwyd yn nhymor y gwanwyn) 
 
 

Ysgol Dyddiadau Arolygwr Adrodd 

Ysgol Gymraeg y Gwernant Ionawr 2013 Merfyn Jones 

Mae Ysgol Gymraeg y Gwernant yn rhannu safle gydag Ysgol Gynradd Bryn Collen yn nhref 
Llangollen, Sir Ddinbych.  Mae’r rhan fwyaf o’r disgyblion yn dod o dref Llangollen a’r pentrefi 
cyfagos.   Mae’r ardal yn cael ei disgrifio fel un eithaf ffyniannus ac nid yw’r disgyblion yn dod 
o gefndiroedd cymdeithasol sydd dan anfantais. Mae tua 11% o’r disgyblion yn gymwys ar 
gyfer prydau ysgol am ddim.  Mae hyn yn llai na chyfartaledd yr awdurdod lleol a Cymru gyfan.  

Ysgol  Bryn Hedydd  Tachwedd 2012 Barry Norris 

Mae Ysgol Bryn Hedydd yn y Rhyl, Sir Ddinbych.  Mae tua 470 o ddisgyblion ar y gofrestr, o 3 
i 11 oed, gan gynnwys tua 60 sy’n mynychu’r feithrinfa’n rhan amser.  Mae’r disgyblion yn cael 
eu haddysgu mewn dosbarthiadau oedran sengl ar hyn o bryd.   Nid yw ardal yr ysgol o dan 
fantais nac anfantais economaidd.  Ond, 15% o ddisgyblion yr ysgol sy’n gymwys i dderbyn 
prydau ysgol am ddim, sy’n llai na’r cyfartaledd ar gyfer ysgolion cynradd yng Nghymru.  

Ysgol Uwchradd Glan Clwyd  Tachwedd 2012 Iolo Dafydd 

Mae Ysgol Glan Clwyd yn ysgol uwchradd cyfrwng Cymraeg, wedi’i lleoli yn Llanelwy, Sir 
Ddinbych.  Yn bennaf, mae’r ysgol yn darparu addysg ar gyfer rhannau gogleddol Sir 
Ddinbych, ynghyd â rhannau o Sir y Fflint a Dwyrain Conwy.  Mae’r disgyblion yn dod o 
ardaloedd dinesig yn bennaf, ac mae bron i 9% yn byw yn un o ardaloedd mwyaf difreintiedig 
Cymru.  Mae’r ffigwr hwn gryn dipyn yn uwch na ffigyrau ysgolion eraill tebyg.   Mae tua 7% o’r 
disgyblion yn gymwys i gael prydau ysgol am ddim, sydd gryn dipyn yn llai na’r ffigwr 
cenedlaethol.  

Ysgol Llywelyn Rhagfyr 2012 David Ellis 

Mae Ysgol Llywelyn yn ysgol gynradd fawr ar gyrion deheuol y Rhyl, wedi’i hadeiladu yn yr 
1950au gyda chryn dipyn o dir.  Mae’r disgyblion yn dod o amrywiaeth o gefndiroedd, gan 
amrywio o gefndiroedd eithaf ffyniannus i rai o dan anfantais economaidd.   Dim ond am 
gyfnod byr y mae tua phumed o’r teuluoedd yn aros yn yr ardal.  Mae tua 24% o’r disgyblion 
yn derbyn prydau ysgol am ddim, sy’n uwch na chyfartaledd yr awdurdod lleol a 
chenedlaethol.  

Ysgol y Llys Rhagfyr 2012 Goronwy Morris 

Mae Ysgol y Llys yn ysgol cyfrwng Cymraeg, sy’n cael ei chynnal gan awdurdod addysg Sir 
Ddinbych.  Mae wedi’i lleoli ym Mhrestatyn.  Mae’r ysgol yn darparu addysg i’r dref a’r 
ardaloedd cyfagos.  Mae’r ysgol yn derbyn disgyblion o amrywiaeth gallu llawn.  Mae’r canran 
o ddisgyblion sy’n gymwys i dderbyn prydau ysgol am ddim (10.5%) yn is na’r cyfartaledd ar 
gyfer Sir Ddinbych a Chymru.   Mae pum deg pump (21%) o ddisgyblion yr ysgol ar gofrestr 
anghenion dysgu ychwanegol.  Mae’r ffigyrau hyn yn agos at ganrannau’r sir a Chymru.  

 
 
SYLWADAU POSITIF 
 
Cwestiwn Allweddol 1:    Pa mor dda yw’r Canlyniadau? 

 
Safonau:  

 Yn yr asesiadau ar ddiwedd y Cyfnod Sylfaen yn 2012, roedd y rhan fwyaf o 
ddisgyblion wedi llwyddo i gyflawni’r canlyniadau disgwyliedig (canlyniad 5 
neu well) yn natblygiad personol a chymdeithasol, lles ac amrywiaeth 
diwylliannol.   (Gwernant) 
 

Lles: 

 Mae’r disgyblion yn falch iawn o’u cymuned leol ac yn cyfrannu’n helaeth i 
wahanol elusennau.  (Gwernant) 



 

 

 Mae disgyblion yn datblygu sgiliau moesol, cymdeithasol a sgiliau bywyd da.  
(Bryn Hedydd) 

 Mae’r gwaith elusennol helaeth yn enghraifft o’r modd y mae’r disgyblion yn 
dangos gofal at eraill.  (Glan Clwyd) 

 Mae’r disgyblion yn casglu arian ar gyfer amryw o elusennau ac yn rhan o 
nifer cynyddol o gysylltiadau a phrosiectau gyda’r gymuned leol.  (Llywelyn) 
 

Cwestiwn Allweddol 2: Pa mor dda yw’r ddarpariaeth?  
 
Profiadau dysgu: 

 Mae’r cynlluniau gwaith yn gynhwysfawr ac yn cyfateb yn dda â gofynion y 
Cwricwlwm Cenedlaethol, y Cyfnod Sylfaen ac addysg grefyddol.  (Gwernant) 

 Mae’r disgyblion yn cael cyfleoedd i gymharu eu profiadau bywyd gyda rhai 
plant o wahanol wledydd, a gyda hynny yn hyrwyddo eu parch a’u 
dealltwriaeth o wahanol ddiwylliannau a ffyrdd o fyw.  (Gwernant) 

 Mae’r ysgol yn dda am hyrwyddo dinasyddiaeth byd-eang, er enghraifft gydag 
wythnos dinasyddiaeth byd-eang a chysylltiadau parhaus gyda gwledydd 
eraill drwy brosiect Comenius.  (Bryn Hedydd) 

 Un o gryfderau’r ysgol yw darpariaeth cwricwlwm eang a chytbwys sy’n 
cyfateb â’r gofynion statudol yn llawn ynghyd ag anghenion y disgyblion a’r 
gweithwyr cyflogedig.  (Glan Clwyd) 

 Mae’r ysgol yn cynnig amrywiaeth addas o brofiadau er mwyn i’r disgyblion 
gael datblygu eu dealltwriaeth o ddinasyddiaeth byd-eang, a’u rôl hwy yn y 
gymdeithas.  (Glan Clwyd) 

 Mae’r ysgol yn darparu cwricwlwm eang, cytbwys a pherthnasol drwy 
ymagwedd effeithiol yn seiliedig ar bwnc sy’n cyfateb â gofynion y Cyfnod 
Sylfaen a chwricwlwm statudol cyfnod allweddol 2 (Llywelyn).  

 Maent yn datblygu ymwybyddiaeth addas o ddinasyddiaeth byd-eang, er 
enghraifft drwy gysylltiadau’r ysgol ag India a mentrau Masnach Deg.  
(Llywelyn) 

 Rhoddir cyfleoedd da i’r disgyblion i ddatblygu eu hymwybyddiaeth ac ehangu 
eu gwybodaeth am rannau eraill y byd a diwylliannau eraill.  Mae cysylltiadau 
amrywiol gydag ysgolion Ewropeaidd eraill drwy gynllun Comenius, ynghyd 
ag ymwelwyr rheolaidd o dramor, yn ddull effeithiol iawn o ehangu gorwelion 
disgyblion a datblygu eu dealltwriaeth o wahaniaethau rhwng diwylliannau ac 
arferion.   (Y Llys)  

 
Gofal, cefnogaeth ac arweiniad:   

 Polisïau a threfniadau effeithiol ar waith a rhaglenni megis addysg bersonol a 
chymdeithasol er mwyn sicrhau bod gan bob plentyn y profiadau 
angenrheidiol.  (Gwernant) 

 Mae’r disgyblion yn cael eu hannog yn gyson i wahaniaethu rhwng cywir ac 
anghywir.   Mae gwerthoedd megis gonestrwydd, tegwch a pharch tuag at 
wirionedd a chyfiawnder yn treiddio drwy waith dydd i ddydd yr ysgol.  
(Gwernant) 

 Mae addoli ar y cyd, amser cylch a chyfnodau yn ystod gwersi yn sicrhau bod 
disgyblion yn cael cyfleoedd rheolaidd i ystyried y neges sy’n cael ei 
chyflwyno.  (Gwernant) 

 Mae trefniadau i gefnogi datblygiad ysbrydol, moesol, cymdeithasol a 
diwylliannol y disgyblion yn nodwedd gref yn yr ysgol.  Maent yn cael effaith 
bositif ar ganlyniadau’r disgyblion.  (Bryn Hedydd) 

 Mae’r ddarpariaeth eang o addysg bersonol a chymdeithasol yn hynod o 
effeithiol.  (Glan Clwyd) 



 

 

 Mae’r ysgol yn hyrwyddo datblygiad ysbrydol, moesol a chymdeithasol y 
disgyblion fel bo’n addas, ac mae datblygiad diwylliannol yn derbyn mwy o 
sylw.  (Glan Clwyd) 

 Mae dulliau ardderchog o gefnogi eu hiechyd a lles, er enghraifft gyda’u 
rhaglen addysg bersonol a chymdeithasol a grwpiau meithrin.  Mae’r 
ddarpariaeth yn cyfrannu’n dda at ddatblygiad ysbrydol, moesol, 
cymdeithasol a diwylliannol y disgyblion.  (Llywelyn) 

 Mae’r ddarpariaeth ar gyfer hyrwyddo datblygiad moesol, cymdeithasol, 
ysbrydol a diwylliannol y disgyblion yn hynod o effeithiol.  Mae hyn yn cael ei 
adlewyrchu yn y parch y maent yn ei ddangos tuag at ei gilydd ac at oedolion.  
(Y Llys) 

 
Amgylchedd Dysgu: 

 Mae’r rhaglen addysg bersonol a chymdeithasol yn gwneud cyfraniad 
sylweddol i hybu ymwybyddiaeth disgyblion o’r angen i barchu pobl sy’n 
wahanol ac i ddatblygu meddwl agored sy’n meithrin gwerthoedd ac yn herio 
agwedd. (Glan Clwyd) 

 Mae’r ysgol yn hyrwyddo parch at amrywiaeth ac yn cyfathrebu’r gwerthoedd 
hyn yn effeithiol.  (Llywelyn) 

 Mae parch at amrywiaeth a chydraddoldeb hil yn cael ei hyrwyddo drwy 
amrywiaeth o waith yn astudio gwledydd tramor.  (Y Llys) 

 

SYLWADAU NEGYDDOL  
 
Cwestiwn Allweddol 2: Pa mor dda yw’r ddarpariaeth? 
 
Profiadau dysgu: 
 

 Nid yw’r rhaglen addysg bersonol a chymdeithasol wedi’i chydlynu’n dda 
iawn.   (Ysgol Uwchradd Gatholig Bendigaid  Edward Jones) 
 


